
Gonoreja je najčešća polna bolest koju izaziva bakterija koja se zove Neisseria
gonorrhoeae.Ova bakterija se lokalizuje na epitelu sluznice uretralnog kanala i tu izaziva gnojnu
upalu.             

Gonoreja muškaraca

  

  

Uretritis gonorrhoica acuta anterior

    

Poslije inkubacije od 3-5 dana oboljeli osjeća žarenje prilikom mokrenja. Iscjedak je u početko
bezbojan nakon kratkog vremena postaje gnojan., obilan, žuto-zelene boje i spontano kapa iz
uretralne cijevi.

  

Uretralno ušće je inflamirano i edematozno a vrlo često je prisutna i perigenitalna bol.
Regionalni limfni čvorovi su uvećani i bolni naročito na palpaciju.

  

Ukoliko se oboljenje ne liječi i dođe do širenja infekcije na limfne puteve, tada se javlja otok
polnog organa uz povišenu temperaturu. Ukoliko se oboljenje ne liječi inflamacija se širi uz
pogoršanje opšteg stanja oboljeloga.

  

  

Uretritis gonorrhoica posterior

    

U ovom stadijumu oboljenja izražena je potreba za učestalim mokrenjem, učestalim i bolnim
senzacijama perigenitalno, a karakteristično je pečenje na kraju mokrenja.

Urin je mutan, zbog prisustvo gnoja, a na kraju mokrenja se pojavljuje krv u urinu. Oboljeli u
ovom stadijumu oboljenja osjeća bolove u perineumu koji se šire prema rektumu, a u koliko se
ne liječi oboljenje prelazi u hronični oblik.

  

  

Urethritis gonorrhoica chronica

    

U ovom stadijumu subjektivni simptomi oboljenja su blaži a znaci upale slabije izraženi.

  

Znaci upale su minimalni a ogledaju se u jednoj zamućenoj kapi sadržaja iz uretre prije
mokrenja, uglavnom juternjeg.

  

Na žalost ovakvo stanje može trajati mjesecima, a da oboljeli nije svjestan prirode svoje
infekcije. Tokom cijelog ovog perioda oboljeli je INFEKTIVAN, a da toga nije svjestan, pa
mjenjajući polne partnere dolazi do širenja infekcije.

  

  

Komplikacije kod gonoreje, na sreću danas su rijetka upravo zbog pravovremenog liječenja, ali
ako se ono ne primjeni na vrijeme, dolazi do oboljenja prostate i sjemenih kanalića.

  

Prostata je uvećana, bolna na palpaciju, bolesnik osjeća bolove u donjem dijelu stomaka i
rektumu i temperatura je vrlo često povišena. 

Ukoliko je nastao epididimitis, temperatura je uglavnom povišena, oboljeli osjeća bol u
ingvinalnim regijama, a ako se razvije obostrani epididimitis, u skoro 90% slučajeva nastaje
aspermija.

  

  

Gonoreja kod žena

  

  

Ovo oboljenje kod žena je ozbiljnije prirode nego kod muškaraca. Nakon infekcije sa
gonokokom ono u početku zahvata samo uretralni kanal i cervikalni kanal.

  

Tegobe su manje izražene zbog kraće uretralne cijevi, tako da žene ne traže pomoć doktora, a
gonokokna infekcija za to vrijeme ide uzlaznim putem u više dijelove genitalnog trakta. Za sve
to vrijema oboljela žena je INFEKTIVNA, a postupalne promjene na jajovodima i jajnicima
dovode do steriliteta. 

  

U akutnoj fazi oboljenja žena osjeća svrbež i pečenje, ima učestalo mokrenje i serozno-gnojan
iscjedak. U hroničnoj fazi osobe su infektivne kako za svoje partnere tako i za svoju djecu, uz
stalnu opasnost od trajnih komplikacija.

  

Komplikacije od gonoreje kod žena su česte, a to su: upala Bartolinijevih žlijezda, upala
jajovoda koja skoro u svim ne liječenim slučajevima završava sterilitetom, zatim upala
endometrija, a kao posledica je i pojava polnih bradavica.

  Liječenje je u domenu dermatovenerologa i ginekolog

